
ACTA DA SESIÓN ORDINARIA DA COMISIÓN INFORMATIVA DE COOPERACIÓN 

LOCAL, TRANSFRONTEIRIZA E DE COORDINACIÓN DAS EMERXENCIAS 

PROVINCIAIS DO DÍA 18/10/2024 

 

ASISTENTES 

 

PRESIDENTA: D.ª María Pilar Ramallo Vázquez 

VOGAIS:  D. Roberto José Álvarez Carrero 

   D.ª Luisa María Sánchez Méndez 

   D. Rafael Domínguez Artime 

   D. Jorge Cubela López 

   D. Jesús Vázquez Almuíña 

   D.ª Belén Cachafeiro Anta 

   D. Manuel Alejandro Lorenzo Alonso 

   D.ª María Nava Castro Domínguez 

D.ª Ana Laura Iglesias González 

   D.ª Nuria Rodríguez Rodríguez en substitución de D. Carlos  

   Gómez Prado 

   D.ª Digna Rosa Rivas Gómez 

D. Paco Ferreira González 

   D. Gregorio Luis Agís Gómez 

   D. Javier Iglesias Mougán 

   D. Xosé Cesáreo Mosquera Lorenzo 

   D.ª Beatríz Lomba Rodríguez 

 

Sendo as doce horas e cinco minutos do día dezaoito de outubro do ano dous mil vinte 

e catro, reúnense no Pazo Provincial os Sres./as. Deputados/as arriba relacionados, 

en sesión ordinaria, e baixo a Presidencia de Dª. María Ramallo Vázquez. Actúa como 

secretaria a xefa do Servizo de Cooperación, D.ª Marina Piñeiro Novo. 

 
Aberta a sesión pola presidenta, pásase ao estudo dos asuntos incluídos na Orde do 

Día, sobre os que recaeron os seguintes ditames: 

 
1. Aprobación da acta da sesión anterior 

Apróbase a acta da sesión anterior (CSV:ESEPKTWOQOAK23VR), correspondente á 

sesión extraordinaria celebrada o quince de outubro do ano dous mil vinte e catro por 

unanimidade. 

2. Ditaminar a aprobación do proxecto técnico modificado da actuación 

“Remodelación de piscina municipal con edificación de apoio” presentado polo 

Concello de Agolada ao abeiro do Programa PON2030 (Expte. 2023030690) 

Sométese ao ditame da Comisión Informativa de Cooperación Local, Transfronteiriza e de 

Coordinación das Emerxencias Provinciais a seguinte proposta de acordo, de conformidade co 

establecido nos artigos 123 a 126 do Real Decreto 2568/1986, do 28 de novembro, polo que se 

aproba o Regulamento de organización, funcionamento e réxime xurídico das entidades locais, 

con carácter previo á súa elevación ante o Pleno para a súa aprobación: 

“ASUNTO: APROBACIÓN DO PROXECTO TÉCNICO MODIFICADO DA ACTUACIÓN 

“REMODELACIÓN DE PISCINA MUNICIPAL CON EDIFICACIÓN DE APOIO” PRESENTADO 

POLO CONCELLO DE AGOLADA AO ABEIRO DO PROGRAMA PON2030 (Expte. 2023030690) 

ANTECEDENTES 

− O Pleno da Corporación Provincial na súa sesión extraordinaria de 06/03/2023, mediante o 

acordo núm. 2.7960, aprobou as Bases reguladoras e convocatoria do Programa provincial de 

infraestruturas e dotacións singulares para a execución da Axenda 2030 – Programa PON2030, 

publicadas no Boletín Oficial da Provincia de Pontevedra (BOPPO) núm. 46, de 07/03/2023, 

modificadas polo Pleno provincial na súa sesión ordinaria de 29/09/2023, mediante o acordo 

núm. 3.8051, publicadas no BOPPO núm. 191, de 03/10/2023. 

− O Pleno da Corporación Provincial, na súa sesión extraordinaria urxente de 23/06/2023, 

mediante o acordo núm. 4.8011, concedeu unha subvención polo procedemento de 

concorrencia competitiva ao Concello de Agolada con destino á execución da actuación 

denominada “Remodelación de piscina municipal con edificación de apoio”, ao abeiro do 

Programa PON2030. 

O orzamento do investimento ascendía a 542.950,95€ e a subvención concedida a 

434.360,76€, completándose o financiamento mediante unha achega municipal por importe 

de 108.590,19€. 

− Mediante a Resolución Presidencial núm. 2023006976 de 15/09/2023 (corrixida mediante a 

RP2023007567 de 09/10/2023) aprobouse o correspondente convenio de colaboración, o cal se 

asinou o 13/12/2023, co fin de definir as actuacións obxecto de subvención e concretar de xeito 

pormenorizado as obrigas das partes. Na súa cláusula 6ª recóllese que, de xurdir a necesidade 

de modificar o proxecto, o Concello deberá redactar e xestionar administrativamente, de 

acordo co establecido na normativa de contratos, a modificación do proxecto, que deberá ser 

aprobada polo órgano competente do Concello. Tras a aprobación polo Concello, a 

Deputación supervisará a modificación e, de ser o caso, dará a súa aprobación, sen a cal non 

será posible o pago da subvención. 

− Mediante o acordo núm. 2.33147 de 10/11/2023, a Xunta de Goberno da Corporación 

Provincial, no marco do Plan Concellos 2022-2023 Liña 1- Investimentos, aprobou a concesión 

dunha subvención ao Concello por importe de 108.590,19€, con destino ao financiamento da 

totalidade da achega municipal da citada actuación (expte. 2023060030). 

− Na data 26/01/2024 o Concello adxudica o contrato das obras para realizar o investimento por 

un importe de 542.950,95 €, polo que non resulta baixa algunha de adxudicación. Na data 

05/02/2024 formalízase o correspondente contrato administrativo. 

− Na data 13/09/2024,  o Concello de Agolada presenta no Rexistro da Deputación (núm. 

Rexistro WEB2024057924) un proxecto modificado (emendado nas datas 02/10/2024 (núm. 

Rexistro WEB2024061652) e 04/10/2024 (núm. Rexistro WEB2024062278)), a Resolución de 

aprobación do expediente de modificación do contrato de obras e da modificación do 

proxecto e a formalización da modificación contractual. Segundo se recolle na memoria 

descritiva do proxecto, as modificacións son debidas a retrasos non asumibles (ante a 

necesidade de poder executar en prazo as obras) no subministro dos elementos estruturais 

prefabricados de formigón para o levantamento da estrutura da edificación de apoio, polo que 

decídese prescindir deles, redefinila e executala “in situ”. Os cambios introducidos no proxecto 

non modifican o importe total do orzamento da actuación. 

− Os técnicos facultativos do Servizo de Cooperación emiten informes de supervisión do 

proxecto nas datas 04/10/2024 (J35EFKYYH128AZBN) e 08/10/2024 (EI9PGVVZOBZZ1PJE). 

− O proxecto foi examinado pola Comisión de persoas expertas do Programa PON2030 na 

sesión de data 08/10/2024, na que “tendo en conta que os cambios introducidos non cambian os 

aspectos que poidan afectar á eficiencia enerxética do edificio, os aspectos técnicos,  os 

obxectivos propostos da Axenda 2030 nin as políticas panca consideradas no proxecto orixinal, 

conclúese que se mantén a puntuación obtida na baremación de acordo aos criterios de 

valoración fixados nas bases da convocatoria e pódese continuar  coa tramitación do expediente”. 

− O día 09/10/2024 a xefa do Servizo de Cooperación informa favorablemente o expediente 

(CSV: 4JIBUFUA2BNP8O6N). 

− Na data 14/10/2024 o enxeñeiro de camiños, canais e portos adscrito a Intervención emite 

informe no que considera que os cambios introducidos no proxecto non modifican a 

puntuación obtida na baremación de acordo aos criterios de valoración fixados nas bases da 

convocatoria (CSV: TKX51S2NTEW8A1MR). 

− O día 14/10/2024 a Intervención provincial informa favorablemente a proposta de 

modificación do acordo de concesión por cambio de proxecto do investimento obxecto de 

subvención (CSV: HNZLFO6OXI46A7S7) 

− Sométese, así mesmo, ao ditame da Comisión Informativa de Cooperación Local, 

Transfronteiriza e de Coordinación das Emerxencias Provinciais. 

FUNDAMENTOS DE DEREITO  

Réxime xurídico 

− Lei 38/2003, de 17 de novembro, xeral de subvencións (LXS), e o seu Regulamento aprobado 

por Real Decreto 887/2006, de 21 de xullo (RLXS) 

− Lei 9/2007, de 13 de xuño, de subvencións de Galicia (LSG), e o seu Regulamento aprobado por 

Decreto 11/2009, de 8 de xaneiro (RLSG) 

− Lei 7/1985, de 2 de abril, reguladora das bases do réxime local (LRBRL) 

− Lei 39/2015, de 1 de outubro, do procedemento administrativo común das administracións 

públicas (LPACAP) 

− Lei 40/2015, de 1 de outubro, de réxime xurídico do sector público (LRXSP) 

− Real Decreto 2568/1986, de 28 de novembro, polo que se aproba o Regulamento de 

organización, funcionamento e réxime xurídico das entidades locais (ROFRXEL) 

− Real Decreto Lexislativo 2/2004, de 5 de marzo, polo que se aproba o Texto refundido da Lei 

reguladora das facendas locais (TRLRFL) 

− Lei 9/2017, de 8 de novembro, de contratos do sector público, pola que se traspoñen ao 

ordenamento xurídico español as Directivas do Parlamento Europeo e do Consello 2014/23/UE 

e 2014/24/UE, de 26 de febreiro de 2014 (LCSP) 

− Ordenanza xeral de subvencións da Deputación de Pontevedra, aprobada no Pleno provincial 

do 28 de outubro de 2016 e publicada no BOPPO do 30/12/2016 (OXSDPPO) 

− Bases de execución do orzamento da Deputación 

− Bases reguladoras e convocatoria do Programa provincial de infraestruturas e dotacións 

singulares para a execución da Axenda 2030 – Programa PON2030 

− Convenio de colaboración entre a Deputación de Pontevedra e o Concello de Agolada para a 

execución da actuación denominada “Remodelación de piscina municipal con edificación de 

apoio” ao abeiro do Programa PON2030 

Consideracións xurídicas 

Instrución do expediente 

− Base reguladora 7ª da convocatoria, pola que a instrución do procedemento correspóndelle á 

xefa do Servizo de Cooperación. 

Petición e evacuación de informes 

− Artigos 79 e 80 da LPACAP, sobre a petición e a evacuación de informes. 

− Artigo 88.6 da LPACAP, que sinala que a aceptación de informes ou ditames servirá de 

motivación á resolución cando se incorporen ao texto da mesma. 

− Artigos 213 e ss. do TRLRFL, sobre o control e a fiscalización da xestión económica que lle 

corresponde realizar á Intervención. 

− Bases 47ª e 48ª de execución do vixente orzamento provincial, sobre o control e a fiscalización 

da xestión económica, que sinala a competencia da Intervención para realizar esta función. 

Resolución do expediente 

− Artigo 2 da LSG, en concordancia co artigo 2 da LXS, que na definición de subvención vincula a 

disposición dineraria entre outros requisitos, a que a entrega estea suxeita ao cumprimento 

dun determinado obxectivo, a execución dun proxecto, a realización dunha actividade, ou a 

adopción dun comportamento singular, xa realizados ou por desenvolver, debendo o 

beneficiario cumprir as obrigacións materiais e formais que se estableceran. 

− Artigo 11.a) da LSG, en concordancia co artigo 14.1.a) da LXS, que establece como obriga do 

beneficiario cumprir o obxectivo ou executar o proxecto que fundamenta a concesión da 

subvención. 

− Artigo 64 do RLXS que dispón que unha vez recaído un acordo ou resolución de concesión 

pódese solicitar unha modificación do seu contido, de acordo co disposto nas bases 

reguladoras da subvención, e sempre e cando non se prexudique dereitos de terceiros e se 

solicite antes de que conclúa o prazo para a realización da actividade. 

− Artigo 16 da OXSDPPO, respecto da modificación da resolución de concesión, pola que salvo 

que nas bases reguladoras, resolución de aprobación da convocatoria ou de concesión se 

estableza o contrario, o beneficiario poderá solicitar a súa modificación, non debendo variarse 

o destino ou finalidade da subvención. En concorrencia competitiva a modificación só será 

posible no caso de que non altere a puntuación obtida pola persoa beneficiaria por aplicación 

dos criterios de concesión. 

− Artigo 205 da LCSP, que recolle os supostos de modificacións non previstas nos pregos de 

cláusulas administrativas, así como os límites na alteración das súas contías. 

− Artigo 242.4 da LCSP, polo que de considerarse necesaria unha modificación do proxecto 

procederase á súa redacción e aprobación polo órgano de contratación. 

− Cláusula 6ª do Convenio, en concordancia coa Base reguladora 17ª da convocatoria, pola que, 

se durante a execución da obra xurdise a necesidade de modificar o proxecto, o Concello 

deberá redactar e xestionar administrativamente, de acordo co establecido na normativa de 

contratos, a dita modificación, que deberá ser aprobada polo órgano competente do Concello. 

Tras a aprobación polo Concello, a Deputación supervisará a modificación e, de ser o caso, 

dará a súa aprobación, sen a cal non será posible o pago da subvención. 

Competencia para resolver 

− Correspóndelle ao Pleno da Deputación, de acordo coa Base 16ª de execución dos orzamentos 

da Deputación para o vixente exercicio, e en virtude dos artigos 33 da LRBRL e 185 do TRLRFL. 

CONCLUSIÓNS 

O proxecto modificado presentado polo Concello de Agolada para a execución da actuación 

denominada “Remodelación de piscina municipal con edificación de apoio” non altera nin a 

finalidade nin o obxecto para o que se outorgou a axuda económica da Deputación. 

O Concello tramitou o oportuno expediente motivado pola necesidade de dar resposta a 

imprevistos xurdidos durante a execución das obras. 

O importe total do orzamento do proxecto modificado correspóndese co do proxecto inicial, 

manténdose invariable o importe da subvención concedida. 

A Comisión de Persoas Expertas do Programa PON2030, reunida na sesión de data 08/10/2024, 

pon de manifesto que os cambios introducidos non afectan aos criterios de valoración nin a 

puntuación en base aos que se concedeu a axuda. 

O proxecto modificado preséntase antes de que remate o prazo de execución das obras acollidas 

no Programa PON2030 e co mesmo non se prexudican intereses de terceiros, nin se alteran as 

circunstancias que se tiveron en conta para a concesión da subvención. En consecuencia, non se 

prexudican os principios de igualdade, obxectividade e non discriminación que deben rexer os 

procedementos de concesión de subvencións, e en particular no sistema de concorrencia 

competitiva. 

Por todo o exposto, e á vista dos antecedentes, fundamentos de dereito e conclusións sinaladas, 

sométese ao ditame da Comisión Informativa de Cooperación Local, Transfronteiriza e de 

Coordinación das Emerxencias Provinciais a seguinte PROPOSTA DE ACORDO: 

- Aprobar o proxecto técnico modificado da actuación “Remodelación de piscina municipal 

con edificación de apoio” presentado polo Concello de Agolada ao abeiro do Programa 

PON2030, sen variación do importe total do orzamento inicial. 

- DAR TRASLADO do presente acordo ao Concello de Agolada, a Intervención, ao Servizo de 

Cooperación e ao Gabinete de Presidencia.” 

 

Sometido a votación este asunto, a Comisión Informativa de Cooperación Local, Transfronteiriza e 

de Coordinación das Emerxencias Provinciais, ditamina favorablemente por unanimidade, cos 

votos a favor dos/as deputados/as do Grupo Provincial do PP (9), do Grupo Provincial do PSdeG-

PSOE (6) e do Grupo Provincial do BNG (2). 

 

3. Ditaminar a aprobación do Convenio de colaboración entre o Concello de 

Pontevedra e a Deputación Provincial de Pontevedra para a execución das obras 

de acondicionamento da parcela sobre a vía férrea na rúa Doce de Novembro 

(Expte. 2024065064) 

De conformidade co establecido nos artigos 123 a 126 do Real Decreto 2568/1986, de 28 

de novembro, polo que se aproba o Regulamento de organización, funcionamento e réxime 

xurídico das Entidades Locais, sométese ao ditame da Comisión Informativa de 

Cooperación Local, Transfronteiriza e de Coordinación das Emerxencias Provinciais a 

seguinte proposta de acordo con carácter previo á súa elevación ante o órgano 

competente para a súa aprobación: 

“ASUNTO: APROBACIÓN DO CONVENIO DE COLABORACIÓN ENTRE O CONCELLO DE 

PONTEVEDRA E A DEPUTACIÓN PROVINCIAL DE PONTEVEDRA PARA A EXECUCIÓN DAS 

OBRAS DE ACONDICIONAMENTO DA PARCELA SOBRE A VÍA FÉRREA NA RÚA DOCE DE 

NOVEMBRO (Expte. 2024065064) 

 

ANTECEDENTES 
 

− No exercicio das súas atribucións, a Deputación Provincial de Pontevedra e o Concello de 

Pontevedra teñen como obxectivo común satisfacer as necesidades e aspiracións da 

veciñanza, entre as que se atopa a transformación da contorna urbana mediante o 

desenvolvemento de proxectos que persigan a mellora da mobilidade, a humanización e a 

calidade medioambiental e, dentro das súas funcións de colaboración interadministrativas, 

apoian o desenvolvemento de políticas que busquen tales obxectivos, que orientaron tamén a 

redacción do proxecto de acondicionamento da parcela na rúa Doce de Novembro coa 

finalidade da creación dun parque urbano.  

 
 

− Para dar cumprimento ó obxectivo referido no parágrafo anterior, a Deputación 

Provincial de Pontevedra e o Concello de Pontevedra desexan establecer as pautas de 

colaboración para levar a cabo as obras de acondicionamento da parcela sobre a vía 

férrea na rúa Doce de Novembro e así, en data 09/09/2024 mediante rexistro 

WEB2024057136, e en data 03/10/2024 mediante núms de rexistro WEB2024061914 e 

WEB2024061916, o Concello de Pontevedra presenta pola sede electrónica unha 

solicitude e demais documentación necesaria para a formalización do devandito 

convenio. Asemade, segundo o proxecto do referido investimento a estimación económica 

para a súa execución é de SETECENTOS DEZ MIL NOVECENTOS SETENTA E DOUS EUROS 

CON DOUS CÉNTIMOS (710.972,02€), IVE engadido,  que segundo o previsto na proposta 

de convenio será financiado integramente pola Deputación con cargo ao exercicio 2024. 

 

− Revisada polo Servizo de Cooperación, a documentación achegada cumpre os requisitos 

esixidos pola normativa aplicable para a sinatura do convenio.                                                  

Na documentación do expediente, no xestor de CIVIDAS, consta a providencia de inicio de 

expediente de 03/10/2024 (CSV:WMPZYBUA43UF29JJ); o informe da xefa do Servizo de 

Cooperación de 04/10/2024 (CSV:K8EJI0A42J6QCIYA) e o informe de Intervención de 

fiscalización favorable do expediente de 15/10/2024 (CSV:DVIPZQ6R91ZFVERV) 

manifestando a existencia de crédito suficiente para facer fronte ao gasto na aplicación 

2024/942.9420.762.14 do orzamento provincial. Non obstante, no caso de que o Concello 

non xustifique o gasto realizado en prazo ou execute o investimento subvencionado mais 

alo do prazo de execución establecido, iniciarase o procedemento de perdida de dereito ao 

cobro, non podendo utilizarse o crédito sobrante para conceder outra subvención ao 

Concello. 

 
 

− En data 18/10/2024 sométese ao ditame da Comisión Informativa de Cooperación Local, 

Cooperación Transfronteiriza e de Coordinación das Emerxencias Provinciais levar a cabo 

as  as obras de acondicionamento da parcela sobre a vía férrea na rúa Doce de Novembro. 

FUNDAMENTOS XURÍDICOS 

Lexislación aplicable 

− Lei 38/2003, de 17 de novembro, Xeral de Subvencións (LXS), e o seu Regulamento, 

aprobado por Real Decreto 887/2006, de 21 de xullo (RLXS) 

− Lei 7/1985, de 2 de abril, Reguladora das Bases do Réxime Local (LRBRL) 

− Lei 5/1997, de 22 de xullo, reguladora da Administración Local de Galicia (LALGA) 

− Lei 39/2015, de 1 de outubro, do Procedemento Administrativo Común das 

administracións públicas (LPACAP) 

− Lei 40/2015, de 1 de outubro, do Réxime Xurídico do Sector Público (LRXSP) 

− Lei 9/2017, de 8 de novembro, de Contratos do Sector Público, pola que se traspoñen ó 

ordenamento xurídico español as Directivas do Parlamento Europeo e do Consello 

2014/23/UE e 2014/24/UE, de 26 de febreiro de 2014 (LCSP) 

− Lei 9/2007, de 13 de xuño, de Subvencións de Galicia (LSG) 

− Real Decreto 2568/1986, de 28 de novembro, polo que se aproba o Regulamento de 

Organización, Funcionamento e Réxime Xurídico das Entidades Locais (ROFRXEL) 

− Bases de execución do orzamento da Deputación para o vixente exercicio  

− Ordenanza Xeral de Subvencións da Deputación de Pontevedra (Ordenanza Xeral) 

Consideracións Xurídicas: 

Competencia: 

− Artigo 25.2 da LRBRL que atribúe ás administracións municipais a competencia tanto en 

materia de infraestrutura viaria e outros equipamentos da súa titularidade como en 

protección do medio ambiente urbano, en particular no relativo á parques e xardíns 

públicos. 

− Artigo 31 da LRBRL, que encomenda ás deputacións que dirixan a súa actividade a 

asegurar a prestación integral e adecuada dos servizos de competencia municipal, 

recolléndose no seu artigo 36 como competencia propia das deputacións a asistencia e 

cooperación económica ós concellos. A estes efectos, a Deputación asegura o acceso da 

poboación da provincia ó conxunto dos servizos mínimos de competencia municipal 

mediante calquera fórmula de asistencia e cooperación municipal, para o que poderá 

outorgar subvencións ou axudas con cargo ós seus recursos propios para a realización e 

mantemento de obras e servizos municipais. 

Petición e evacuación de informes: 

− Artigos 79 e 80 da LPACAP sobre a petición e a evacuación de informes. 

− Artigo 88.6 da LPACAP, que sinala que a aceptación de informes ou ditames servirá de 

motivación á Resolución cando se incorporen ó texto da mesma. 

− Artigos 213 e ss. do TRLRFL, sobre o control e a fiscalización da xestión económica que lle 

corresponde realizar á Intervención. 

− Artigo 172 do ROFRXEL, que dispón que o xefe da Dependencia á que corresponda 

tramitar o expediente deberá emitir un informe, expoñendo os antecedentes e as 

disposicións legais ou regulamentarias en que funde o seu criterio. 

− Bases 47ª e 48ª de execución do Orzamento provincial para o vixente exercicio, sobre o 

control e a fiscalización da xestión económica, que sinalan a competencia da Intervención 

para realizar esta función. 

− Artigo 24 da LXS que establece que as actividades de instrución comprenderán, entre 

outras, a petición de cantos informes se estime necesarios para resolver ou que sexan 

esixidos polas normas que regulan a subvención. 

Procedencia do convenio 

− Artigo 47 e seguintes da LRXSP, que dispón que o convenios de colaboración constitúen o 

instrumento adecuado para desenvolver a cooperación en cuestións de interese común. 

− Artigo 57 da LRBRL que dispón que a cooperación en servizos locais desenvolverase con 

carácter voluntario, baixo as formas e nos termos previstos nas leis, podendo ter lugar, en 

todo caso, mediante convenios administrativos, en conexión co artigo 195.h) da LALGA. 

− Artigo 198 da LALGA, que establece que as entidades locais poderán celebrar convenios 

de cooperación entre si para a máis eficaz xestión e prestación de servizos da súa 

competencia. No seu apartado 2º disponse que a través dos convenios de cooperación as 

partes poderán coordinar as súas políticas de fomento dirixidas a un mesmo sector e 

distribuír as subvencións outorgadas por unha delas. No apartado 3º sinálase que, en 

especial, as Deputacións Provinciais poderán subscribir, cos municipios da provincia, 

convenios para garantir o acceso da poboación ó conxunto dos servizos municipais. 

− Artigos 199 da LALGA, que en consonancia co artigo 49 da LRXSP sinala as 

especificacións que deberán conter os instrumentos de formalización dos convenios. 

− Artigo 6 da LCSP, que exclúe do seu ámbito de aplicación os convenios de colaboración 

que celebre a Administración Xeral do Estado coas entidades xestoras e servizos locais, 

organismos autónomos e restantes entidades públicas, ou os que subscriban estes 

organismos e entidades entre si, salvo que, pola súa natureza, teñan a consideración de 

contratos suxeitos a dita lei. 

− Artigo 2 da LXS, polo que a achega económica da Deputación de Pontevedra ten o 

carácter dunha subvención. O artigo 22.2 da LXS sinala que se poderán conceder de forma 

directa as subvencións previstas nominativamente nos orzamentos das Entidades Locais, 

nos termos recollidos nos convenios e na normativa reguladora destas subvencións. Neste 

senso, a Deputación, para o desenvolvemento das actuacións que se describen no 

convenio, ten consignado expresamente no estado de gastos do orzamento provincial do 

exercicio 2024, dotación orzamentaria na aplicación 2024/942.9420.762.14 e designado 

como beneficiario ó concello. 

− Artigo 28.1 da LXS que establece que a resolución de concesión e, no seu caso, os 

convenios a través dos cales se canalicen estas subvencións establecerán as condicións e 

compromisos aplicables de conformidade co disposto nesta lei. 

CONCLUSIÓNS 

En base ás precedentes consideracións e ó interese público que representa esta actuación 

para a cidade de Pontevedra, da veciñanza e resto de potenciais visitantes da cidade, o 

Concello de Pontevedra e a Deputación Provincial de Pontevedra conveñen a súa 

colaboración neste ámbito co obxecto de desenvolver un réxime de colaboración entre ambas 

administracións locais para levar a cabo as obras de acondicionamento da parcela sobre a 

vía férrea na rúa doce de novembro. 

Neste senso os convenios de colaboración constitúen o instrumento idóneo para canalizar 

esta colaboración. 

O Concello de Pontevedra presentou a documentación necesaria para formalizar este 

convenio e quedan acreditadas no expediente as razóns de oportunidade, a valoración 

económica das actuacións a desenvolver e o propio obxecto do convenio. 

Por todo o exposto e á vista dos antecedentes e fundamentos de dereitos aplicables, 

INFORMO FAVORABLEMENTE a tramitación do “CONVENIO DE COLABORACIÓN ENTRE O 

CONCELLO DE PONTEVEDRA E A DEPUTACIÓN PROVINCIAL DE PONTEVEDRA PARA A 

EXECUCIÓN DAS OBRAS DE ACONDICIONAMENTO DA PARCELA SOBRE A VÍA FÉRREA NA 

RÚA DOCE DE NOVEMBRO”. 

Pode verificar a integridade deste documento no enderezo: https://sede.depo.gal


Código seguro de verificación (CSV):0QLRQ4STE0H3POKI



 

    

RÉXIME COMPETENCIAL: 

De conformidade co disposto no artigo 10.4 da LXS, que sinala que a competencia para 

conceder subvencións nas corporacións locais correspóndelle ós órganos que teñan 

atribuídas tales funcións na lexislación de réxime local, en virtude do establecido nos artigos 

34 e 35 da LRBRL e na base 16ª.2 de Execución do Orzamento provincial, compételle á Xunta 

de Goberno a autorización e disposición do gasto, e aprobación do convenio. 

Este informe non ten carácter vinculante, de feito que o órgano concedente co seu superior 

criterio decidirá. 

Á vista do anterior, elévase á Xunta de Goberno a seguinte PROPOSTA DE ACORDO: 

− APROBAR o “CONVENIO DE COLABORACIÓN ENTRE O CONCELLO DE PONTEVEDRA E A 

DEPUTACIÓN PROVINCIAL DE PONTEVEDRA PARA A EXECUCIÓN DAS OBRAS DE 

ACONDICIONAMENTO DA PARCELA SOBRE A VÍA FÉRREA NA RÚA DOCE DE 

NOVEMBRO”. 

 

O texto do convenio figura co CSV: KSYA23YF3H00KRHD 

 

A sinatura do convenio queda condicionada á aprobación do texto do convenio polo 

órgano competente do Concello de Pontevedra. 

 

No caso de que o Concello non xustifique o gasto realizado en prazo ou execute o 

investimento subvencionado mais alo do prazo de execución establecido, iniciarase o 

procedemento de perdida de dereito ao cobro, non podendo utilizarse o crédito sobrante 

para conceder outra subvención ao Concello. 

 

− FACULTAR ao presidente para formalizar o citado convenio mediante a súa sinatura. 

 

− DAR TRASLADO do presente acordo ao Concello de Pontevedra, á Intervención, ao Servizo 

de Cooperación, ao Gabinete da Presidencia e ao Gabinete de Prensa.”. 

 

Sometido a votación este asunto, a Comisión Informativa de Cooperación Local, 

Transfronteiriza e de Coordinación das Emerxencias Provinciais, ditamina favorablemente 

por unanimidade, cos votos a favor dos/as deputados/as do Grupo Provincial do PP (9), do 

Grupo Provincial do PSdeG-PSOE (6) e do Grupo Provincial do BNG (2). 

4. Ditaminar a aprobación do Convenio de colaboración entre o Concello de 

Pontevedra e a Deputación Provincial de Pontevedra para a execución das obras 

do vial de conexión entre a Avenida de Marín e a Rúa de Rosalía de Castro en 

Pontevedra (Expte. 2024065220) 

 

De conformidade co establecido nos artigos 123 a 126 do Real Decreto 2568/1986, de 28 

de novembro, polo que se aproba o Regulamento de organización, funcionamento e réxime 

xurídico das Entidades Locais, sométese ao ditame da Comisión Informativa de 

Cooperación Local, Transfronteiriza e de Coordinación das Emerxencias Provinciais a 

seguinte proposta de acordo con carácter previo á súa elevación ante o órgano 

competente para a súa aprobación: 

 

“ASUNTO: APROBACIÓN DO CONVENIO DE COLABORACIÓN ENTRE O CONCELLO DE 

PONTEVEDRA E A DEPUTACIÓN PROVINCIAL DE PONTEVEDRA PARA A EXECUCIÓN DAS 

OBRAS DO VIAL DE CONEXIÓN ENTRE A AVENIDA DE MARÍN E A RÚA DE ROSALÍA DE 

CASTRO EN PONTEVEDRA (Expte. 2024065220) 

ANTECEDENTES 

− No exercicio das súas atribucións, a Deputación Provincial de Pontevedra e o Concello de 

Pontevedra teñen o obxectivo compartido de implementar medidas de calmado de tráfico, 

mobilidade amable e sostible e seguranza e calidade medioambiental de Pontevedra 

baixo a premisa de contribuír ao desconxestionamento e diversificación do tráfico de paso 

e mellora da conectividade da entrada oeste da cidade, xunto coa creación de novos 

espazos para a mobilidade peonil.  
 
 

− Para dar cumprimento ó obxectivo referido no parágrafo anterior, a Deputación e o 

Concello de Pontevedra desexan establecer as pautas de colaboración para levar a cabo a 

execución das obras do vial de conexión entre a Avenida de Marín e a rúa de Rosalía de 

Castro en Pontevedra e así, en data 12/09/2024 mediante núm de rexistro 

WEB2024057806, o Concello de Pontevedra presenta pola sede electrónica unha 

solicitude e demais documentación necesaria para a formalización do devandito 

convenio. 

− Con anterioridade, en data 01/08/2024, mediante rexistro núm. 2024012320, o Concello 

remitiu ao servizo de Infraestruturas da Deputación o proxecto Vial de conexión entre a 

Avenida de Marín e a Rúa Rosalía de Castro. Concello de Pontevedra para a súa 

supervisión, cuxos técnicos facultativos dan a súa conformidade emitindo informe en data 

09/08/2024 (CSV:5WTA140BEZMOQQG3). 

− Asemade, segundo o proxecto do referido investimento a estimación económica para a 

súa execución é de UN MILLÓN DOUSCENTOS SETENTA E NOVE MIL SETECENTOS 

SESENTA E DOUS EUROS CON TRINTA E NOVE CÉNTIMOS (1.279.762,39€), IVE 

engadido,  que segundo o previsto na proposta de convenio será financiado integramente 

pola Deputación no exercicio 2024. 

Unha parte da achega, en concreto, a cantidade que ascende a NOVECENTOS TRINTA E 

OITO MIL OITOCENTOS VINTE CATRO EUROS CON SESENTA E TRES CÉNTIMOS 

(938.824,63€) é obxecto do expediente modificación de crédito núm. 05/2024 de 25 de 

outubro que se está tramitando, mediante a que se suplementará a devandita aplicación 

con esa cantidade, polo que a concesión da subvención queda condicionada á aprobación 

definitiva polo Pleno da Deputación, tras a súa correspondente exposición pública. 

− Revisada polo Servizo de Cooperación, a documentación achegada cumpre os requisitos 

esixidos pola normativa aplicable para a sinatura do convenio.                                                  

Na documentación do expediente, no xestor de CIVIDAS, consta a providencia de inicio de 

expediente de 10/10/2024 (CSV:OFRVGQJFQKWUE79M); o informe da xefa do Servizo de 

Cooperación de 10/10/2024 (CSV:6KNBV3C3H41M4H1V) e o informe de Intervención de 

fiscalización favorable do expediente de 15/10/2024 (CSV:PE961DKYYFEM1TGI) 

manifestando a existencia de crédito suficiente na aplicación 2024/942.9420.762.14 do 

orzamento provincial. Non obstante, no caso de que o Concello non xustifique o gasto 

realizado en prazo ou execute o investimento subvencionado mais alo do prazo de 

execución establecido, iniciarase o procedemento de perdida de dereito ao cobro, non 

podendo utilizarse o crédito sobrante para conceder outra subvención ao Concello. 
 

− En data 18/10/2024 sométese ao ditame da Comisión Informativa de Cooperación Local, 

Cooperación Transfronteiriza e de Coordinación das Emerxencias Provinciais levar a cabo 

a execución das obras do vial de conexión entre a Avenida de Marín e a rúa de Rosalía de 

Castro en Pontevedra. 

FUNDAMENTOS XURÍDICOS 

Lexislación aplicable 

− Lei 38/2003, de 17 de novembro, Xeral de Subvencións (LXS), e o seu Regulamento, 

aprobado por Real Decreto 887/2006, de 21 de xullo (RLXS) 

− Lei 7/1985, de 2 de abril, Reguladora das Bases do Réxime Local (LRBRL) 

− Lei 5/1997, de 22 de xullo, reguladora da Administración Local de Galicia (LALGA) 

− Lei 39/2015, de 1 de outubro, do Procedemento Administrativo Común das 

administracións públicas (LPACAP) 

− Lei 40/2015, de 1 de outubro, do Réxime Xurídico do Sector Público (LRXSP) 

− Lei 9/2017, de 8 de novembro, de Contratos do Sector Público, pola que se traspoñen ó 

ordenamento xurídico español as Directivas do Parlamento Europeo e do Consello 

2014/23/UE e 2014/24/UE, de 26 de febreiro de 2014 (LCSP) 

− Lei 9/2007, de 13 de xuño, de Subvencións de Galicia (LSG) 

− Real Decreto 2568/1986, de 28 de novembro, polo que se aproba o Regulamento de 

Organización, Funcionamento e Réxime Xurídico das Entidades Locais (ROFRXEL) 

− Bases de execución do orzamento da Deputación para o vixente exercicio  

− Ordenanza Xeral de Subvencións da Deputación de Pontevedra (Ordenanza Xeral) 

Consideracións Xurídicas: 

Competencia: 

− Artigo 25.2.d) da LRBRL, atribúe ás Administracións municipais competencia sobre a 

infraestrutura viaria e outros equipamentos da súa titularidade. En concordancia co 

anterior, a LALGA, ao regular as competencias propias dos concellos, establece no seu art. 

80.2.d) que exercerán, entre outras, competencias en materia de pavimentación de vías 

públicas urbanas e a conservación de camiños e vías rurais. 

− Artigo 31 da LRBRL, que encomenda ás deputacións que dirixan a súa actividade a 

asegurar a prestación integral e adecuada dos servizos de competencia municipal, 

recolléndose no seu artigo 36 como competencia propia das deputacións a asistencia e 

cooperación económica ós concellos. A estes efectos, a Deputación asegura o acceso da 

poboación da provincia ó conxunto dos servizos mínimos de competencia municipal 

mediante calquera fórmula de asistencia e cooperación municipal, para o que poderá 

outorgar subvencións ou axudas con cargo ós seus recursos propios para a realización e 

mantemento de obras e servizos municipais. 

Petición e evacuación de informes: 

− Artigos 79 e 80 da LPACAP sobre a petición e a evacuación de informes. 

− Artigo 88.6 da LPACAP, que sinala que a aceptación de informes ou ditames servirá de 

motivación á Resolución cando se incorporen ó texto da mesma. 

− Artigos 213 e ss. do TRLRFL, sobre o control e a fiscalización da xestión económica que lle 

corresponde realizar á Intervención. 

− Artigo 172 do ROFRXEL, que dispón que o xefe da Dependencia á que corresponda 

tramitar o expediente deberá emitir un informe, expoñendo os antecedentes e as 

disposicións legais ou regulamentarias en que funde o seu criterio. 

− Bases 47ª e 48ª de execución do Orzamento provincial para o vixente exercicio, sobre o 

control e a fiscalización da xestión económica, que sinalan a competencia da Intervención 

para realizar esta función. 

− Artigo 24 da LXS que establece que as actividades de instrución comprenderán, entre 

outras, a petición de cantos informes se estime necesarios para resolver ou que sexan 

esixidos polas normas que regulan a subvención. 

Procedencia do convenio 

− Artigo 47 e seguintes da LRXSP, que dispón que o convenios de colaboración constitúen o 

instrumento adecuado para desenvolver a cooperación en cuestións de interese común. 

− Artigo 57 da LRBRL que dispón que a cooperación en servizos locais desenvolverase con 

carácter voluntario, baixo as formas e nos termos previstos nas leis, podendo ter lugar, en 

todo caso, mediante convenios administrativos, en conexión co artigo 195.h) da LALGA. 

− Artigo 198 da LALGA, que establece que as entidades locais poderán celebrar convenios 

de cooperación entre si para a máis eficaz xestión e prestación de servizos da súa 

competencia. No seu apartado 2º disponse que a través dos convenios de cooperación as 

partes poderán coordinar as súas políticas de fomento dirixidas a un mesmo sector e 

distribuír as subvencións outorgadas por unha delas. No apartado 3º sinálase que, en 

especial, as Deputacións Provinciais poderán subscribir, cos municipios da provincia, 

convenios para garantir o acceso da poboación ó conxunto dos servizos municipais. 

− Artigos 199 da LALGA, que en consonancia co artigo 49 da LRXSP sinala as 

especificacións que deberán conter os instrumentos de formalización dos convenios. 

− Artigo 6 da LCSP, que exclúe do seu ámbito de aplicación os convenios de colaboración 

que celebre a Administración Xeral do Estado coas entidades xestoras e servizos locais, 

organismos autónomos e restantes entidades públicas, ou os que subscriban estes 

organismos e entidades entre si, salvo que, pola súa natureza, teñan a consideración de 

contratos suxeitos a dita lei. 

− Artigo 2 da LXS, polo que a achega económica da Deputación de Pontevedra ten o 

carácter dunha subvención. O artigo 22.2 da LXS sinala que se poderán conceder de forma 

directa as subvencións previstas nominativamente nos orzamentos das Entidades Locais, 

nos termos recollidos nos convenios e na normativa reguladora destas subvencións. Neste 

senso, a Deputación, para o desenvolvemento das actuacións que se describen no 

convenio, ten consignado expresamente no estado de gastos do orzamento provincial do 

exercicio 2024, dotación orzamentaria na aplicación 2024/942.9420.762.14 e designado 

como beneficiario ó concello. 

− Artigo 28.1 da LXS que establece que a resolución de concesión e, no seu caso, os 

convenios a través dos cales se canalicen estas subvencións establecerán as condicións e 

compromisos aplicables de conformidade co disposto nesta lei. 

CONCLUSIÓNS 

En base ás precedentes consideracións e ó interese público que representa esta actuación 

para a cidade de Pontevedra, da veciñanza e resto de potenciais visitantes da cidade, o 

Concello de Pontevedra e a Deputación Provincial de Pontevedra conveñen a súa 

colaboración neste ámbito co obxecto de desenvolver un réxime de colaboración entre ambas 

administracións locais para levar a cabo a execución das obras do vial de conexión entre a 

Avenida de Marín e a rúa de Rosalía de Castro en Pontevedra. 

Neste senso os convenios de colaboración constitúen o instrumento idóneo para canalizar 

esta colaboración. 

O Concello de Pontevedra presentou a documentación necesaria para formalizar este 

convenio e quedan acreditadas no expediente as razóns de oportunidade, a valoración 

económica das actuacións a desenvolver e o propio obxecto do convenio. 

Por todo o exposto e á vista dos antecedentes e fundamentos de dereitos aplicables, 

INFORMO FAVORABLEMENTE a tramitación do “CONVENIO DE COLABORACIÓN ENTRE O 

CONCELLO DE PONTEVEDRA E A DEPUTACIÓN PROVINCIAL DE PONTEVEDRA PARA A 

EXECUCIÓN DAS OBRAS DO VIAL DE CONEXIÓN ENTRE A AVENIDA DE MARÍN E A RÚA DE 

ROSALÍA DE CASTRO EN PONTEVEDRA”. 

RÉXIME COMPETENCIAL: 

De conformidade co disposto no artigo 10.4 da LXS, que sinala que a competencia para 

conceder subvencións nas corporacións locais correspóndelle ós órganos que teñan 

atribuídas tales funcións na lexislación de réxime local, en virtude do establecido nos artigos 

34 e 35 da LRBRL e na base 16ª.2 de Execución do Orzamento provincial, compételle á Xunta 

de Goberno a autorización e disposición do gasto, e aprobación do convenio. 

Este informe non ten carácter vinculante, de feito que o órgano concedente co seu superior 

criterio decidirá. 

Á vista do anterior, elévase á Xunta de Goberno a seguinte PROPOSTA DE ACORDO: 

− APROBAR o “CONVENIO DE COLABORACIÓN ENTRE O CONCELLO DE PONTEVEDRA E A 

DEPUTACIÓN PROVINCIAL DE PONTEVEDRA PARA A EXECUCIÓN DAS OBRAS DO VIAL 

DE CONEXIÓN ENTRE A AVENIDA DE MARÍN E A RÚA DE ROSALÍA DE CASTRO EN 

PONTEVEDRA”. 

 

O texto do convenio figura co CSV: 3G7JCZ720FT7DKN9              

 

A eficacia do acordo queda condicionada á aprobación definitiva polo Pleno da 

Deputación de Pontevedra do expediente de modificación de crédito 05/2024 para deixar 

en dispoñible a cantidade de 938.824,63€, e financiar a totalidade do investimento 

obxecto do convenio que ascende a 1.279.762,39€. Así mesmo, tamén queda condicionada 

á previa aprobación do convenio polo órgano competente do Concello de Pontevedra. 

 

No caso de que o Concello non xustifique o gasto realizado en prazo ou execute o 

investimento subvencionado mais alo do prazo de execución establecido, iniciarase o 

procedemento de perdida de dereito ao cobro, non podendo utilizarse o crédito sobrante 

para conceder outra subvención ao Concello. 

 

− FACULTAR ao presidente para formalizar o citado convenio mediante a súa sinatura. 

 

− DAR TRASLADO do presente acordo ao Concello de Pontevedra, á Intervención, ao Servizo 

de Cooperación, ao Gabinete da Presidencia e ao Gabinete de Prensa.” 

 

Sometido a votación este asunto, a Comisión Informativa de Cooperación Local, 

Transfronteiriza e de Coordinación das Emerxencias Provinciais, ditamina favorablemente 

por unanimidade, cos votos a favor dos/as deputados/as do Grupo Provincial do PP (9), do 

Grupo Provincial do PSdeG-PSOE (6) e do Grupo Provincial do BNG (2). 

5. Rogos e preguntas 
Non houbo. 

 

E non habendo máis asuntos que tratar, a Presidencia dá por finalizada a reunión, 

sendo as doce horas e oito minutos, do que, como secretaria, dou fe. 

 

 

Pontevedra, na data da sinatura electrónica 

A secretaria da Comisión,  

Marina Piñeiro Novo 

